Rik. Inib. 690/17JRM

FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM, it-Tlieta 6 ta’ Gunju, 2017

Rik. Nru. 690/17JRM

FI-Atti tar-Rikors ghall-Hrug ta’ Mandat ta’ Inibizzjoni Numru 690/17 fl-
ismijiet:

Carmelo BARTOLO (Supretendent)

VS

IL-KUMMISSARJU TAL-PULIZIJA; il-Ministru tal-Intern u Sigurta’
Nazzjonali; u s-Segretarju Permanenti tal-Ministeru tal-Intern u Sigurta’
Nazzjonali

[I-Qorti:

Rat ir-Rikors imressaq fil-5 ta’ Mejju, 2017, li bih u ghar-ragunijiet hemm
imfissra, ir-rikorrent talab li din il-Qorti “izzomm lill-intimati jew min
minnhom milli jkomplu bil-process tal-hatra ta’ Assistenti Kummissarji fi
hdan il-Korp tal-Pulizija in segwitu ghas-sejha li harget nhar it-13 ta’
Ottubru, 2016 u dan sakemm ir-rikorrent jibqa’ jigi pregudikat fid-drittijiet
shah tieghu ta’ ‘a fair hearing u equality of arms’ fil-pro¢ess quddiem il-

Kummissjoni ghas-Servizz Pubbliku, liema process sar bi ksur tar-
Regolamenti li jirregolaw l-istess process”;

Rat id-degriet taghha tal-5 ta’ Mejju, 2017, li bih lagghet provvizorjament
it-talba, ordnat in-notifika lill-intimati bi zmien ghat-Twegiba u gieghdet ir-
Rikors ghas-smigh tas-16 ta’ Mejju, 2017,

Rat it-Twegiba mressqga mill-intimati fil-15 ta’ Mejju, 2017, li biha, u ghar-
ragunijiet hemm imfissrin, laqghu ghat-talba tar-rikorrent billi galu i
mhumiex il-kontraditturi legittimi tal-pretensjonijiet tar-rikorrent safejn
dawn jirrigwardaw il-process li sar quddiem il-Kummissjoni dwar is-
Servizz Pubbliku, ladarba I-imsemmija Kummissjoni mhijiex parti f'din il-
proc¢edura, u li, Pkull kaz, il-Ministru u s-Segretarju Permanenti intimati
mhumiex lanqas il-kontraditturi legittimi ta’ din il-pro¢edura fid-dawl ta’
dak li jipprovdi l-artikolu 181B tal-Kapitolu 12 tal-Ligijiet ta’ Malta. Fil-
mertu, laqghu billi galu li  ghall-kaz tar-rikorrent ma johorgux |-elementi
mitluba mil-ligi ghall-hrug tal-Mandat minnu mitlub. Huma jghidu li, fil-
gofol taghhom, I-ilmenti tar-rikorrent jirrigwardaw process |li nzamm
guddiem il-Kummissjoni dwar is-Servizz Pubbliku u li ntemm. Minbarra
dan, ir-rikorrent ingeda wkoll bir-rimedju tal-kontestazzjoni li I-ligi taghtih
minn procediment quddiem Il-imsemmija Kummissjoni u |-fatt li dak ir-
rimedju ma tahx ir-rizultat li ried ma jfissirx li I-pro¢ess tmexxa bi ksur tal-
jeddijiet tieghu. Minbarra dan, ziedu jghidu li, fi process ta’ sejha ghall-
mili ta’ karigi, il-jedd tal-persuna hu i tithalla tikkonkorri fi process li
jitmexxa b’'mod xierag u mhux li jkun garantit lilha li tabilfors tinghazel fil-
hatra li ghaliha tkun applikat;

Rat id-degriet taghha tas-16 ta’ Mejju, 2017%, li bih ¢ahdet t-talba
maghmula mis-Supretendenti Stephen Mallia, Dennis Theuma u Ramon
Mercieca b’rikors taghhom tal-11 ta’ Mejju, 2017, biex jithallew
jintervjenu fil-pro¢edura in statu et terminis;

Semghet id-dikjarazzjoni tal-intimat Kummissarju tal-Pulizija waqt is-
smigh tas-16 ta’ Mejju, 2017, ghall-finijiet tal-artikolu 873(3) tal-Kapitolu
12 tal-Ligijiet ta’ Malta;

Semghet ix-xhieda tar-rikorrent;

Semghet is-sottomissjonijiet tal-avukati tal-partijiet waqt [-imsemmi
smigh;

Rat |-atti kollha tar-Rikors;

! Pagg. 111 — 2 tal-atti

Rat id-degriet taghha tas-16 ta’ Mejju, 2017, li bih halliet ir-Rikors ghall-
provvediment;

Ikkunsidrat:

[lli tgis li r-rikorrent gieghed jitlob li jinzamm process ta’ ghazla ghall-mili
ta’ postijiet fil-grad ta’ Assistent Kummissarju fil-Korp tal-Pulizija;

Tqis li bis-sahha ta’ ¢irkolari mahruga fit-22 ta’ Awwissu®, 2016, saret
sejha minn fost ufficjali fil-Korp li kienu diga’ fil-grad ta’ Suprintendent,
ghall-mili tal-grad ta’ Assistent Kummissarju fl-istess Korp. Ir-rikorrent
ghandu |-grad ta’ Suprintendent li ilu jokkupa ghal aktar minn ghaxar
(10) snin;

Tqis li r-rikorrent ressaq l-applikazzjoni tieghu ghal dik is-sejha bhalma
wkoll ghamlu ghoxrin (20) kollega tieghu. ll-proc¢ess tal-ghazla tmexxa
minn Bord tal-Ghazla maghmul mill-Kummissarju intimat u minn zewg
persuni ohrajn, li lilhom inghatat id-delega mill-Kummissjoni dwar is-
Servizz Pubbliku. II-Bord intervista lir-rikorrent fid-19 ta’ Ottubru, 2016;

Tqis li fis-17 ta’ Jannar, 20173, il-Bord hareg ir-rizultat tal-process tal-
ghazla u r-rikorrent ma kienx minn fost dawk li ghaddew;

Tqis li fid-29 ta’ Jannar, 2017*, ir-rikorrent ressaq petizzjoni quddiem il-
Kummissjoni bl-ilmenti tieghu dwar ir-rizultat tal-process tal-ghazla, u
dan kif jipprovdi I-Manwal® u fiz-zmien hemmhekk preskritt;

Tqis li fis-27 ta’ Frar, 2017°, il-Kummissjoni baghtet titlob lir-rikorrent biex
jipprovdi lista ta’ xhieda li kien fi hsiebu jressaq (flimkien mal-ghan
mistenni minn kull xhud imsemmi) biex isahhah il-petizzjoni tieghu. Hi
stharrget I-ilmenti tar-rikorrent;

Tqis li, brittra tal-10 ta’ Marzu, 2017’, il-Kummissjoni baghtet tgharraf lir-
rikorrent x’kienu t-twegibiet li taha |-Bord tal-Ghazla ghal kull wiehed mill-
iImenti li huwa kien qgajjem fil-petizzjoni tieghu;

2 Ir-rikorrent jghid li s-sejha nharget fit-13 ta’ Ottubru (ma tressqet |-ebda kopja tad-dokument tas-sejha) izda r-rizultat
ippubblikat isemmi li s-sejha saret f Awwissu tal-2016.
® Dokti “CBG” u “CBH”, fpagg. 91u 93 tal-atti
* Dok “A”, fpagg. 10 sa 23 tal-atti
® Hawnhekk ir-riferenza hija ghall-Manual on the Selection & Appointment Process under Delegated Authority in the Malta
Public Service (lt-tielet verzjoni mahruga fNovembru tal-2016). Ara wkoll A.L. 333/2016 (L.S. Kost. 05)
® Dok “C”, fpag. 26 tal-atti
" Dokti ‘G” u “CBA’, fpagg. 34 sa 41u 64 sa 71 tal-atti

Tqis Ii I-KKummissjoni, fost I|-ohrajn, baghtet ghalih (ghal “laqgha
preliminari”) u fl-14 ta’ Marzu, 2017, semghet x’kellu X’jghid. Issejjah u
deher fi smigh iehor fit-12 ta’ April, 2017, li matulu talab li jinghata
traskrizzjoni ta’ dak li xehed fis-smigh ta’ qabel;

Tqis li fil-11 ta’ April, 20178, il-Kummissjoni irrifjutat it-talba tar-rikorrent
kemm dwar |-ghoti tat-traskrizzjoni tax-xhieda li kien ta (ghalkemm kien
mgharraf li seta’ jmur fl-ufficéji tal-Kummissjoni u jisma’ r-registrazzjoni
tax-xhieda tieghu), kif ukoll i jinghata taghrif (“breakdown”) ta’ kif
tgassmu |-marki lill-konkorrenti I-ohrajn li wiegbu ghas-sejha, u t-talba
biex isejjah ix-xhieda li I-istess Kummissjoni kienet stednitu jindikalha
bhala xhieda li xtaq iressaq;

Tqis li b'ittra elettronika mibghuta lilu fil-5 ta’ Mejju, 2017°, il-Kummissjoni
gharrfet lir-rikorrent li I-ilmenti tieghu ma kinux intlaqghu u li I-kaz tieghu
tqies li kien maghluq;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak li
jzomm persuna milli taghmel xi hada li tkun li tista’ tkun ta’ hsara lill-parti
li titlob il-Arug ta’ dak il-mandat™;

Tqis li bil-ligi, jentieg li r-rikorrent juri zewg hwejjeg biex ikun jisthoqqlu
jikseb il-hrug ta’ Mandat bhal dak. L-ewwel haga li jrid juri hi I-mandat
huwa mehtieg biex jitharsu |-jeddijiet pretizi minnu. It-tieni haga hi Ii r-
rikorrent ikun jidher li ghandu, mad-daqqa t'ghajn (prima facie), dawk il-
jeddijiet. ll-htiega li jintwera li I-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva i tiddependi mid-diskrezzjoni tal-gudikant'*. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi wkoll
li wiehed izomm quddiem ghajnejh i |-pro¢edura li hija mahsuba biex
titgies talba bhal din huwa mixtieq li tkun wahda sommarja, billi mhuwiex
mistenni li jitressag quddiem il-Qorti fi stadju bhal dak kulma jmissu
jitressagq quddiemha wagqt is-smigh tal-kawza dwar l-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-nrug ta’ dan il-Mandat ghandha jew tintlaga’ jew tigi
michuda'?;

® Dok “E”, f'pag. 30 tal-atti
° Dokti “B” u “CBK”, fpagg. 24 u 98 tal-atti
10 Art. 873(1) tal-Kap 12
" App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)
12 Art. 875(3) tal-Kap 12

Tqis li minn dan johrog li I-Mandat ta’ Inibizzjoni huwa mezz pro¢edurali
ec¢éezzjonali u mhux normali ta’ provediment legali*®. Il-harsien i I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd Ii jista’ jkollu jitnehha darba ghal dejjem u b’mod
irrimedjabbli.  Dan ma jfissirx li I-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma lanqas
ifisser li |-fatt li talba ghall-hrug ta’ Mandat bhal dak ma tintlagax ikun
ifisser li |-jedd pretiz ma jezistix. It-tiftix li trid taghmel il-Qorti huwa dak
jekk, bl-ghamil li minnu gieghed jibza’ r-rikorrent, jistax jintilef darba ghal
dejjem jedd li I-istess rikorrent jidher li ghandu fil-waqt |i hareg it-talba
ghall-hrug tal-Mandat;

Tqis li, b’zieda mal-elementi mehtieda kif imsemmi gabel, fkaz li I-hrug
tal-Mandat jintalab kontra I|-Gvern jew kontra xi awtorita’ pubblika
mwagdfa bil-Kostituzzjoni jew kontra persuna li jkollha kariga pubblika fil-
kariga uffigjali taghha, il-ligi** titlob ukoll li jintwera (a) li -haga li parti
titlob li tinzamm milli titwettaq fil-fatt hemm il-hsieb li titwettaq, u (b) li I-
pregudizzju li jinholoq lil min ikun ged jitlob il-Mandat ikun sproporzjonat
meta mgabbel mal-istess ghemil tal-haga li ged tintalab li tigi mizmuma;

Tqis li, normalment, fi pro¢edura bhal din, il-Qorti ma tistharrigx
“‘eccezzjonijiet preliminari” li l|-parti intimata tqajjem biex izzomm I-
istharrig li jmissha taghmel il-Qorti biex tara jekk ghandhiex jew le tilga’ t-
talba ghall-nrug tal-Mandat. Dan jinghad ghaliex it-tiftix li trid taghmel il-
Qorti ghas-siwi ta’ talba ghall-hrug ta’ Mandat m’ghandux jitfixkel jew
jitwaqgaf b’'indagni dwar kwestjonijiet ta’ eccezzjonjiet preliminari, jekk
mhux ghax jirrizulta xi difett fil-htigijiet jew fil-forma li I-ligi titlob minn
Mandat bhal dak™>;

Tqis li dwar I-element fejn ikun dikjarat mill-awtorita’ li tkun li I-ghemil li I-
Mandat irid iwaqqgaf kien hemm il-hsieb li jitwettaq, fdan il-kaz jinsab
sodisfatt. = Dan ghaliex [-intimat Kummissarju tal-Pulizija iddikjara
quddiem il-Qorti li I-hsieb kien li jwettaq ir-rizultat tal-Bord tal-Ghazla (kif
approvat mill-Kummissjoni dwar is-Servizz Pubbliku) u jghaddi ghall-
ghoti tal-hatriet li kieku ma ntalabx il-hrug ta’ dan il-Mandat;

Tqis li I-jedd mad-daqga ta’ ghajn li r-rikorrent isejjes fuqu t-talba tieghu
ghall-hrug tal-Mandat huwa dak Ii I-Kummissjoni dwar is-Servizz
Pubbliku tkun mexxiet il-proceduri ta’ quddiemha b’harsien shih tal-
principji tal-haqq naturali. Huwa jghid li -imsemmija Kummissjoni nagset
milli tharishom u li mxiet mal-Manwal minflok mal-ligi li tahtha twaqqgfet u

'3 Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili
1 Art. 873(3) tal-Kap 12
'3 App. Civ. 11.5.1962 fil-kawza fl-ismijiet Sammut vs Sammut et (Kollez. Vol: XLV1.i.242)

tista’ twettaq is-setghat taghha. 1zid jghid ukoll li I-Ministru intimat indahal
ukoll fil-kriterji li kellha thaddem il-Kummissjoni®®;

Tqis li I-insindakabilita’ tat-twettiq tal-funzjonijiet tal-Kummissjoni dwar is-
Servizz Pubbliku mill-Qrati m’ghadhiex megjusa bhala wahda assoluta,
imqgar f'dak li jirrigwarda Iment dwar nugqgas ta’ tharis ta’ xi wiehed mill-
principji ta’ haqq naturali'’;

Tqis li l-ilment tar-rikorrent huwa sewwasew dwar jekk il-pro¢ess tal-
ghazla li huwa wiegeb ghalih huwiex milqut minn ksur ta’ whud minn
dawn il-principji. [l-fatt li I-Kummissjoni mhijiex parti f'din il-pro¢edura

ghall-hrug tal-Mandat (u tabilhaqq ma kien hemm I-ebda siwi li tkun
imdahhla fdan il-pro¢ediment ladarba xogholha temmitu u ma hemm
xejn xi twaqqaf aktar minn dak li kellha taghmel) ma jfissirx li I-harsien li
kellu jinghata ghall-principji ta’ haqq naturali ma jibqax rilevanti, ladarba
|-fazi tal-ghoti tal-hatra Ili fadal issir tiddependi wkoll mill-ezercizzju
mwettaq mill-imsemmija Kummisssjoni dwar I-ilmenti tar-rikorrent fil-
petizzjoni tieghu;

Tqis li I-ghan li kull process ta’ ghazla fkonkors ghall-mili ta’ postijiet,
partikolarment dawk fis-settur tas-servizz pubbliku, ghandu jkun i
jitmexxa kif imiss, b’harsien tar-regolamenti u bla xaqlib ta’ bizgha jew
favur lejn I-ebda awtorita’ jew persuna. Dan, minnu nnifsu, huwa ghan li
jnissel il-jedd ta’ kull min jikkonkorri f'sejhat bhal dawn;

Tqgis li, hekk kif ir-rikorrent gajjem I-ilmenti tieghu dwar ir-rizultat
ippubblikat, il-Kummissjoni gieset u hadet passi biex tistharreg il-kaz.
Hija tat smigh lir-rikorrent, tatu wkoll il-verzjoni miktuba tat-twegibiet u r-
ragunijiet moghtijin mill-Bord tal-Ghazla ghal kull wahda mil-lanjanzi
tieghu;

Tqis li dwar I-ilment tar-rikorrent li I-Kummissjoni mxiet fuq il-Manwal u
mhux fuqg il-ligi, il-Qorti hija tal-fehma li, mad-daqqga t'ghajn, dan ma
jsejjisx l-ilment ta’ tmexxija abbuziva jew lil hinn mil-ligi (“ultra vires”) tal-
process tal-ghazla u f'dan il-kaz jidher li I-kriterji tal-imsemmi Manwal
jirriflettu dawk Ii jinsabu fl-Avviz Legali relattiv li fuqu jidher li I-Manwal
huwa mfassal. Ta’ min jghid li I-ligi nnifisha taghti li, fit-twettiq tal-ligi,
jinhargu linji-gwida “permanenti” (fil-ghamla ta’ Kodi¢i dwar I-Immanigjar
jew manwali) dwar kull haga li ghandha x'tagsam mal-organizzazzjoni u
t-tmexxija tas-servizz pubbliku®. Minbarra dan, huwa r-rikorrent innifsu |i

18 Xhieda tar-rikorrent fpag. 100 tal-atti
7 p_A. TM 20.10.2005 fil-kawza fl-ismijiet Dr Joseph Cachia Fearne vs Segretarju Permanenti — Ministeru ghar-Rizorsi u
I-Infrastruttura et
'8 Art. 15(1) u (5) tal-Kap. 497
6 ta’ Gunju, 2017

sejjes uhud mill-ilmenti tieghu fil-petizzjoni lill-Kummissjoni fuq il-klawsoli
tal-Manwal;

lIli bla ma tidhol fezami b’reqga ta’ kif tmexxa I-process tal-ghazla fis-
sejha li ghaliha ikkonkorra r-rikorrent u shabu, xieraq jinghad li |-istess
Manwal jipprovdi li “ the criteria and weightings may be tailored, within
the parameters stated above, according to the exigencies emanating
from the nature of the particular specialisation of the vacancy to be filled.

On the other hand, qualifications become progressively less
iImportant as one approaches senior management level, particularly
where internal calls for applications are concerned. At this level, e.g.
scale 7 and higher, weight should be placed on experience as opposed
to qualifications. An assessment of candidates’ track record (initiatives,
personal achievements) is particularly important at this level. This
applies to management posts rather than posts involving the application
of specialist professional expertise, where possession of advanced
gualifications may be important. If a deviation from the semi-standard
criteria is contemplated, the selection criteria should be endorsed by the
Public Service Commission prior to the start of the interviews™®. Fil-kaz
tal-lum jidher li dawk il-kriterji tal-ghazla kienu tfasslu gabel tnieda I-
proc¢ess tal-intervisti lill-applikanti u i dan sar bl-approvazzjoni tal-
Kummissjoni dwar is-Servizz Pubbliku;

Tqis i r-rikorrent iressaq numru ta’ ¢irkostanzi li jnisslulu thassib dwar il-
mod kif mexa mieghu I-Bord tal-Ghazla wagqt l-intervista li saritlu®® u kif
ukoll dubji dwar kif inhareg ir-rizultat u, ftit tal-hin wara, harget verzjoni
ohra b’korrezzjoni. B’'mod partikolari, jilminta li [-ghadd ta’ mistogsijiet
kien limitat hafna u li I-istess mistogsijiet ma kinux iwasslu biex johrog I-
ahjar tal-hila u I-kapacita’ tieghu li jinghazel ghall-post li ghalih japplika.
[I-Qorti tqis li t-thassib tar-rikorrent ma jissarrafx, wahdu, fjedd li johrog
mad-daqqa t'ghajn. Mill-provi li r-rikorrent innifsu ressag quddiem din il-
Qorti, ma hareg xejn li jsejjes il-jedd tieghu li jwaqqaf il-process tal-
ghazla;

Tqis li dawn l-ilmenti jidhlu fl-aspett tad-diskrezzjoni li biha mexa |-Bord
tal-Ghazla u minnu nnifsu l-ezercizzju ta’ process ta’ diskrezzjoni ma
jistax jitgies mad-daqqa t'ghajn u lanqas jaghti lok ghal azzjoni biex il-
Qorti tezercitah hi minflok il-Bord (jew il-Kummissjoni li irratifikatu),
sakemm ma jidhirx li kien “ultra vires” jew imsejjes ghal kollox fuq
nuggas ta’ ragonevolezza, fliema kaz, dak li jkun jista’ jsir hu t-thassir
tal-process kollu u I-bidu ta’ process mill-gdid;

9 Klawsola 3.2 tal-Manwal
% Xhieda tieghu f'pag. 103 tal-atti
6 ta’ Gunju, 2017

Tqis li din it-trig ghadha miftuha ghar-rikorrent jekk jaghzel li jaghmel dan
bil-pro¢edura xierga, minghajr ma hemm htiega ghall-hrug tal-Mandat
minnu mitlub;

Tqis ghalhekk, li, fic-Cirkostanzi tal-kaz u mad-daqqa t'ghajn, ir-rikorrent
ma weriex li ghandu jedd li jisthoqqlu jithares bil-hrug tal-Mandat mitlub,
jew li jista’ jitlob il-hrug tal-imsemmi Mandat biex ihares dak il-jedd;

Tqis ghalhekk li ma jirrizultax li r-rikorrent wera li jezistu |-elementi biex it-
talba tieghu tista’ tintlaga’;

Ghal dawn ir-ragunijiet il-Qorti geghda tiddeciedi billi:

Thassar contrario imperio d-degriet taghha tal-5 ta’ Mejju, 2017,
safejn kienet lagghet it-talba tar-rikorrent b’mod provvizorju;

Tichad it-talba tar-rikorrent billi ma jirrizultawx I-elementi mitluba mil-ligi
ghall-hrug tal-Mandat mitlub; u

Tordna li r-rikorrent ihallas I-ispejjez ta’ din il-procedura.

Moghti kameralment illum, it-Tlieta 6 ta’ Gunju, 2017.

Onor. Joseph R. Micallef LL.D.,
Imhallef

Carmen Scicluna
Deputat Registratur

6 ta’ Gunju, 2017



